Nafarroako Parlamentuko Mahaiak, 2023ko urtarrilaren 9an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Iñaki Iriarte López jaunak aurkezturiko galdera, Aranzadi Zientzia Elkarteak “Sorioneku” idazkuna duen eskua erregistratu izanari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2023ko urtarrilaren 9an
Lehendakaria: Unai Hualde Iglesias
GALDERAREN TESTUA
Nafarroako Gorteetako kide eta Navarra Suma (NA+) talde parlamentarioari atxikitako Iñaki Iriarte López jaunak, Legebiltzarraren Erregelamenduaren 194. artikuluan ezarritakoaren babesean, honako galdera hauek aurkezten ditu, Nafarroako Gobernuak idatziz erantzun ditzan:
Cadena Ser kateak bere webgunean argitaratutako albiste baten arabera, aurkikuntza komunikabideei iragarri zien egunean bertan erregistratu zuen Aranzadi Zientzia Elkarteak Irulegin aurkitu zuten eta “Sorioneku” idazkuna duen eskua.
Noiz izan zuen erregistro horren berri Nafarroako Gobernuak? Aranzadi elkarteko ordezkariei adierazi al zien adostasunik edo desadostasunik erregistro horrekiko? Ba al dago antzeko erregistroen aurrekaririk? Nafarroako Gobernuak ba al du asmorik alegazioak aurkezteko eta eskua bere izenean erregistratzeko? Gobernua jarri al da Aranzadi elkartearekin harremanetan, eskua zergatik erregistratu zuten galdetzeko? Nafarroako Gobernuak egiten al du baloraziorik erregistro horri buruz? Ohartarazi al dio Aranzadi elkarteari nola jokatu behar duen etorkizuneko balizko aurkikuntzen kasuan?

